
рэба  жыць”...  Гэты- 
   мі словамі завяршаў- 

  ся  артыкул “Агнявы 
віхур”,  змешчаны  ў сёмым 
нумары “Брылеўскага лета- 
пісу”.   І  гаворка  там  ішла  
пра   бяду,   што   напаткала 
Ганну   Іпалітаўну  Букатнё- 
ву - пажар знішчыў дом і га- 
спадарчыя пабудовы. 
      Трэба  сказаць,  што жан- 
чына  не  засталася сам - на- 
сам  з  гэтай  вялікай  бядой. 
Адразу  адгукнуліся  і  “Дзяр- 
жстрах”, і   кіраўніцтва  агра- 
фірмы “Днепр”, і  Брылеўскі 
сельскі Савет. Была аказана 
дапамога ў набыцці бу- 
даўнічых  матэрыялаў.  
Брыгада  вопытных бу- 
даўнікоў - Міхаіл Дзміт- 
рыевіч  Жолабаў,   Ула- 
дзімір Дзмітрыевіч Жо- 
лабаў і Аляксандр Пят- 
ровіч Бібікаў  -  упэўне- 
на ўзяліся за справу.  І 
праз   два   месяцы   на  
месцы папялішча узна- 
віліся і  дом, і гаспадар- 
чыя пабудовы. 
     Ганна Іпалітаўна па- 
прасіла  перадаць  праз 
“Брылеўскі      летапіс” 
шчырую  падзяку  гене- 
ральнаму     дырэктару 
фірмы “Днепр” Уладзі- 
міру Віктаравічу Давы- 
даву,    старшыні   Бры- 
леўскага       сельсавета 
Уладзіміру   Ільічу  Ма- 
жораву  і   ўсім  добрым 
людзям  за  дапамогу  ў 
гэтай  складанай   спра- 
ве. 
    І  выснова тут такая: 
толькі агульнымі друж- 
нымі  намаганнямі,  та- 
лакой можна справіцца з любой, нават 
самай вялікай бядой. 
                                          Мікола ЯЦКОЎ.  

      
 

  

                                  Ганна Іпалітаўна Букатнёва 

             15 ліпеня 2006 г.                                         15 верасня 2006 г. 

 Нанова пабудаваныя дах, сенцы і хлеў. 

мат   гадоў   працягваецца  сяброўства 
паміж  нашымі  Брылямі  і  заходнегер- 
манскім  горадам  Фрэдэнам.    Многія 

брылеўскія  школьнікі гасцявалі ў нямецкіх 
сем’ях.  Кожны  год  у  Брылі  ляцяць  запра- 
шэнні,  і  кожны  год  нашы  дзеці зноў і зноў 
сустракаюцца з Еўропай.  
       Сёлета,  з 26 ліпеня па 27 жніўня, фрэдэн-

скія мясціны пабачылі  Марына Маісеенка, Аксана Галавіна, Жэня і Лена Рамашкевіч, Аня 
Старс  і  Карына Паршнёва.  І, як заўсёды,  прывезлі  адтуль  шмат  ураджанняў і ўспамінаў.  
Хочацца  спадзявацца,  што гэтыя ўспаміны станоўчым чынам абавязкова паўплываюць на 
адносіны маленькіх брылеўцаў да сябе і навакольнага свету.    І  яркім адбіткам пакладуцца 
на іх  далейшы лёс. 
                                                                                                                                Ала ЯЦКОВА. 

Маленькай 
зорачкай 
зіхацела 

Аня СТАРС 
сярод фрэдэнскіх 

байкераў. 

СЯБРОЎКІ.  Вікторыя ХАЛЯЎКІНА (в .Сухары), 
Аксана ГАЛАВІНА  і  Марына МАІСЕЕНКА. 

“Чалавек заўсёды павінен ствараць вакол сябе 
прыгажосць”, - лічыць Марына МАІСЕЕНКА. 

ельмі  я здзівіўся,  калі 
напачатку  1995    года 
атрымаў   запрашэнне 

 з  Варшавы  на ўдзел  у  фес- 
 тывалі сучаснай паэзіі  “Art   
 Zine  Show”.     І   калі   туды   
 прыехаў,    даведаўся,     што  
 рэкамендаваў    мяне    зусім  
 невядомы   мне   ў   той   час  
 чалавек   -   Сакрат  Яновіч. 
 Мне  зрабілася  цікава,   і   я  
 даведаўся,  што  жыве  гэты 
 чалавек   на  Беласточчыне 
 у мястэчку Крынкі, якое не-  
 далёка ад беларускай мяжы.     
 Па    нацыянальнасці   бела- 
 рус. Вядомы літаратар і гра- 
 мадскі   дзеяч.     Пільна   со- 
 чыць  за  варушэннямі бела- 
 рускай літаратуры.  І адной- 
 чы,   убачыўшы   маю  нізку 
 ку вершаў у часопісе “Мала- 
 досць”,   адправіў   мяне  на 
 той  варшаўскі фэст...  
     Потым   паміж  намі  завя- 
 залася   сяброўская  перапіс- 

ка,  а  ўбачыліся мы толькі праз восемь гадоў  -  на міжна- 
роднай сустрэчы “Беларускі Трыялог” у ліпені  2003 года. 
І  калі  мае  нататкі  пра  гэту сустрэчу надрукаваў часопіс 
“Край”,  было  вельмі  прыемна бачыць ланцужок назваў: 
“Брылі, Беларусь  -  Крынкі, Польшча”.  
     Сакрат Яновіч  -  з’ява непаўторная.  Ён  заўсёды ў няс- 
пынным  руху.   Ён,  не стамляючыся,  б’ецца  за  беларус- 
каць на польскай Беласточчыне,  бо  гэта спрадвеку была 
беларуская зямля і жылі там беларусы.   Ён кожны раз па-
юнацку ўглядаецца ў  навакольны свет.  І, дзіўным чынам 
валодаючы  беларускім  словам, адразу  і  незваротна забі- 
рае чытачоў у непаўторныя глыбіні сваіх твораў… 
     Польскія  ўлады з павагай ставяцца да гэтага чалаве- 
ка,  бо  Яновіч  праз  сваю  нястомнасць  зрабіўся  ўжо сап- 
раўдным   сімвалам  беларускай  нацыянальнай  самасвя- 
домасці.  І  калі Прэзідэнт Польшчы Аляксандр Квасьнеў- 

  скі  ў  2003 годзе  ўручаў  Сакрату Яновічу  прэстыжную міжнарод- 
  ную  прэмію  імя Анджэя Дравіча,  то  гэта вялікай радасцю адгук- 
  нулася  і  ў нашых сэрцах... 

                                                      Самыя шчырыя віншаванні, спадар Сакрат!  Мы  -  з  Вамі! 
                                                                                                                                          Мікола ЯЦКОЎ.               

Юрка ХМЯЛЕЎСКІ  
( рэдактар часопіса “Tutaj”), 

 Сакрат ЯНОВІЧ і Мікола ЯЦКОЎ 
у хвіліны адпачынку паміж 
паседжаннямі “Беларускага 

Трыялогу”. 
Л і п е н ь   2 0 0 3 г.  

Ала ЯЦКОВА і Таня ЯНОВІЧ 
каля дома Яновічаў у Крынках. 

Л і п е н ь   2 0 0 3 г. 

алі тэлефаную ў Мінск  Сяргею Іванавічу Законні- 
  каву,  ведаю, што абавязкова пачую:   “Здароў, Мі- 
  колка! Як твае справы?”  І  адразу на сэрцы робіц- 
ца добра і светла.  І  такое  ж святло ідзе ад вершаў  
гэтага  цудоўнага  чалавека,  для  якога галоўнае ў  

жыцці  -  Айчына.  Усё  сваё свядомае жыццё Сяргей За- 
коннікаў працаваў дзеля таго, каб Беларусь заўсёды бы- 
ла квітнеючай  і  моцнай, каб беларускае Слова аздабля- 
ла  нашу  кождзённасць.  І  Айчына  ўшаноўвала свайго  
рупліўца ўзнагародамі,   сярод якіх зіхаціць Дзяржаўная  
прэмія  па  літаратуры  імя  Янкі  Купалы   -   самая  вы- 
шэйшая для кожнага беларускага літаратара.  
     Памяняліся  часы,  накірункі  і  прыярытэты.  Але не 
памяняўся  Законнікаў.   Бо  мова,  народ  і  Айчына для 
яго  -  паняцці  нязменныя  і святыя, якія абавязкова пе- 
ражывуць  усе  нягоды.  Як гэта заўсёды было на нашай 
шматпакутнай беларускай зямлі… 
     У  Законнікава  спеўная душа.  І  я гэта заўсёды адчу- 
ваю, -   і вось ужо двац- 
цаць песен  на  яго вер- 
шы нарадзіліся ад гэта- 
га  адчування.  А  нека- 
торыя  з  іх   -  “Маміна 
хустка”, “Госці”, ”Гусі 
апошнія…” -  гучалі са 
сцэны  нашага Брылеў- 
скага  Дома  культуры. 
     Законнікаў  -   як по- 
дых   вялікай   беларус- 
кай  гісторыі.  Калі  ты 
побач  з  ім,  то  ўзнікае 
пачуццё,  што  гэты ча- 
лавек жыў  у тыя далё- 
кія часы, бачыў  і  помніць усё.  
І  аднойчы  ў  мяне нарадзіліся 
вось  гэтыя  радкі: 
“Хто Грунвальдскіх бачыў 
                                      коннікаў? 
Вядома ж - Сяргей Законнікаў!” 
      Праўду  кажуць,  што  проз- 
вішча  накіроўвае  лёс.   Закон- 
нікаў  -  гэта закон праўды, ня- 
зломнасці  і  мудрасці.  Вельмі 
патрэбны для нас закон. 
    З Юбілеем, Сяргей Іванавіч! 
    Усё толькі пачынаецца! 
                        Мікола ЯЦКОЎ. 

Мікола ЯЦКОЎ, 
Сяргей ЗАКОННІКАЎ 

і Ала ЯЦКОВА. 
Кабінет галоўнага 
рэдактара часопіса 

“Полымя”. 
25 чэрвеня 2001 г. 

Фота Васіля Гігевіча. 

 Інтэрв’ю тэлеканалу 
 “Магілёў 2”. 
 3 красавіка 2005 г. 

 Ф ота Міколы Яцкова. 

шчэ  чырванеюць забара- 
 няючыя  знакі  на  пад’ез- 
 дзе  да  нанова  пабудава- 
ванага маста праз Рудэю, 

але рух транспарту і пешаходаў 
ужо   пачынае   спрабаваць   на 
трываласць   гэтую  складаную 
бетонную канструкцыю.  І  мяс- 
цовыя  каровы  і  авечкі  з зада- 
вальненнем пераходзяць на той 
бераг, памятаючы пра свае лет- 
нія чэмпіёнскія заплывы. 
     А  18 верасня на павароце да 
маста  нешта  так  загуло ды за- 
тарахцела,  што  амаль  уся мяс- 

цовая  дзятва прыбегла на гэ- 
тыя  нязвыклыя  гукі.  А  там 
моцна  рабілі сваю справу ас- 
фальтавы   каток   і   брыгада  
будаўнікоў-дарожнікаў.  І  ўсе 
яміны  з  каляінамі праз нека- 
торы  час  зніклі  пад  роўным 
асфальтавым        пакрыццём.  
Пачынаецца  новае жыццё гэ- 
тага   кавалка   старога   Сма- 
ленскага  шляху.  Так і павін- 
на быць. 
                                           М. Я. 
  Фотаздымкі Вольгі Яцковай. 

 

*   *   * 
Пускай уходят прочь года, 
Пускай приходит осень  - 
Я вспоминаю иногда 
Весны далёкой отсвет. 
Вслед за весной ушёл и ты, 
Мне не сказал ни слова  - 
И за собою сжёг мосты, 
Оставив лист кленовый... 

О   с   е   н   ь  . 
Осень засыпала жёлтыми листьями 
Улицы, парки, дома, - 
Скоро они станут белыми, чистыми, 
Скоро наступит зима. 
                  Плачет за окнами дождь, терпеливо 
                  Ляпая в каждую дверь. 
                  Птицы на юг улетели, счастливые, - 
                  Как хорошо им теперь! 
Падают капли с неба высокого… 
Хмурый, продрогший день… 
Видишь прохожего одинокого? - 
Вот он идёт, как тень. 
                 Видно, мечтает о чём-то прохожий, 
                 Вглядываясь в дома,  
                 И нипочём ему день непогожий… 
                 Скоро придёт зима. 

*   *   * 

Хочу забыть, но помню  - 
И рада, и не рада. 
Ты всю меня заполнил  - 
Другого мне не надо. 
 
Пускай со мной лишь память, 
Сюжетов вереница, - 
Приди  -  и снова пламя 
Из искры возгорится. 



      Напрыканцы IX стагоддзя 
  н. э.   па   ініцыятыве   князя  
  Алега  пачалося будаўніцтва 
  вялікай дзяржавы Русь, якое 

было  вынікам яднання наўночнага Ноўгарада  
і  паўднёвага  Кіева.   Завяршылася яно ў часы  
прапраўнука  Алега  -  князя  Ўладзіміра,    які  
вырашыў  увесці  на  Русі  новую  веру і адпра- 
віў  паслоў  па   розных  рэлігійных  канфесіях. 
Аднымі з першых з’явіліся каталікі.  Яны ска- 
залі,  што  іх  царква забараняе разводы.  Ледзь 
Уладзімір пачуў гэта, то адразу адказаў: “Иди- 
те,  откуда пришли,   ибо и отцы наши не при- 
няли этого». 
      Затым прыйшлі мусульмане, якія прапана- 
валі  Уладзіміру  зрабіцца прыхільнікам Муха- 
меда  і  ўзаконіць  многажэнства, але князь, да- 
ведаўшыся,  што іх  вера патрабуе абразання  і 
забараняе  есць  свініну і піць віно, заявіў: “Ру- 
си  есть  веселие пить,  не можем без того жи- 
ти!” 
     Выслухаўшы  яўрэйскага  равіна,  прапана- 
ваўшага яму шанаваць суботы, Уладзімір спы- 
таў яго: “И где же земля ваша?”.  Той адказаў: 
“В Иерусалиме”.  “Точно ли она там?”  -  пера- 
пытаў Уладзімір.  Тады равіны прызналі, што 
Бог  раззлаваўся  на  іх    і  рассеяў  па  краінах.  
“Если бы Бог любил вас и закон ваш,  то не бы- 
ли  бы  вы  рассеяны  по  чужим землям.  Или и 
нам того же хотите?”  -   адказаў Уладзімір  і 
адмовіўся далей весці размову з прыхільнікамі 
іўдаізму. 
     Апошнімі  з’явіліся  праваслаўныя хрысція- 
не  з  Візанціі.     І  Уладзімір  прыняў  рашэнне  
ўвесці  на  Русі  праваслаўе. За гэта візанційскі  
імператар  Васіль II  нават  аддаў  яму ў жонкі 
сваю сястру Ганну. 
  

     “Сучаснікі  ацэньваюць  хутчэй ча- 
  лавека, чым ягоныя заслугі; але буду- 
 чыня будзе глядзець на заслугі, а не на 
чалавека”. 

           Чарлз Калеб Колтан (1780-1832), 
                                                 англійскі літаратар. 
                                               

      У  Індыі  п’яны  дырэктар 
  школы палкай пабіў вучняў 
  пачатковых класаў.  Шасцё- 

ра дзяцей былі шпіталізаваныя з траўмамі ног 
і спіны. Паводле слоў відавочцаў, без усялякай 
прычыны дырэктар накінуўся на дзяцей і стаў 
іх  жорстка  збіваць.  Усяго была пабіта 25 дзя- 
цей  ва  ўзросце ад пяці да васьмі гадоў.  Аднак 
дырэктар школы не быў арыштаваны ці нават  
адхілены ад выканання сваіх абавязкаў.  Палі- 
цыя праводзіць праверку. 
 
     22  верасня 1862 года прэзідэнт ЗША Аўрам 

 
 

 
Лінькольн  аб’явіў аб адмене ў краіне рабства: 
негры-рабы станавіліся свабоднымі.  У хуткім 
часе  па гэтай прычыне распачалася вайна па- 
між рабаўладальніцкім Поўднем і республікан- 
скай Поўначчу. 
 

     Даследчыкі з Лонданскай     
  школы  гігіены  вызначылі,    
  што  жанчыны,  якія  выра- 
  шылі нарадзіць дзіця пасля 

40  гадоў,  маюць  больш  моцнае  здароўе і мо- 
гуць  падоўжыць  сваё  жыццё амаль да 100 га- 
доў.   Такім чынам,  статыстыка  падцвердзіла 
тое, аб чым даўно кажуць медыкі, якія сцвярд- 
жаюць, што позняя цяжарнасць прыносіць ка- 
рысць жанчыне,  нават негледзячы на некато- 
рае паслабленне здароўя з узростам.   
 

       “Не забаронена жадаць лепшага, 
   але чакаць найперш трэба горшага, 
   каб спакойна сустрэць свой лёс”. 
         Бальтасар Грасіан (1601-1658), 

                               іспанскі пісьменнік. 
 

     Цікавыя звесткі друкуюц- 
  ца  ў  артыкуле “Как приня- 
  то здороваться?” : 
          «Русские,    европейцы,  

американцы  обмениваются  дружеским  руко- 
пожатием.    Латиноамериканцы  обнимаются. 
Японцы  кланяются  одним из трёх  видов 
поклонов.    Арабы  скрещивают  руки  на 
груди. 
Лапландцы трутся друг о друга носами. Само- 
анцы обнюхивают друг друга. Тибетцы снима- 
ют головной убор правой рукой, а левую руку 
закладывают   за   ухо   и   высовывают   язык.  
А  представители  ряда  африканских  племён  
плюют  на  встречного,  что  является  знаком 
очень даже уважительного отношения».   

 
      У рубрыцы “Невероятно, 
   но факт”  чытаем: 
   *  У человека меньше муску- 

   лов, чем у гусеницы. 
*  На теле одного человека живёт больше жи- 
вых организмов, чем людей на Земле. 
*  Один  волос может выдержать вес в 3 кило- 

Прозвішча падпісчыка 

Адзвінела, адхвалявалася жыта залатое. Дачакалася жніўнага сярпа, ссыпалася звон- 
кім зернем у амбары.   А саламяныя копы, нібы іншапланетныя караблі, прызямліліся 
на апусцелыя палеткі... 

     18 верасня 2006 г. на 70-м 
годзе  жыцця памёрла  Вера 
Авер’янаўна  Каранькова. 
     Качурынскі   род  Стара- 
выбарных,  з  якога  яна па- 
ходзіла,    даў   свету   многа 
працалюбівых  і  прыгожых 
людзей.   Асаблівай   прыга- 
жосцю   -   і  знешняй,   і  ду- 
шэўнай   -  вызначалася Ве- 
ра  Авер’янаўна.  Шмат  сіл  
у   яе   забрала  самаадданая 
праца  - і ў калгасе, і ў Бры- 
леўскім   сельскім   Савеце.  
І людзі, што былі побач,заў- 
сёды адчувалі павагу і разу- 
менне  з  боку Веры Авер’я- 
наўны. 
     У сакавіку 1955 года яна 
з’яднала  свой  лёс  з  лёсам 
Міхаіла  Яфімавіча Карань- 
кова, і больш за 50 гадоў гэ-  

тыя  прыгожыя  людзі  ішлі  
па  жыцці  разам.   Вынікам 
іх  светлых  пачуццяў  сталі 
трое  дзяцей,  шэсць  унукаў 
і  трое  праўнукаў.  І сэрцам 
гэтай   вялікай  сям’і   была 
Вера Авер’янаўна. 
     Як і ў кожнага,  былі ў яе 
свае  радасці  і  шкадаванні, 
набыткі  і  страты.  Яна лю- 
біла жыццё,  і жыццё адказ- 
вала ёй узаемнасцю. 
     Няўмольны лёс, на жаль, 
адмерыў Веры Авер’янаўне 
кароткі  шлях.   Але яна па- 
спела  пакінуць за сабой до- 
брую памяць. І памяць гэта 
заўсёды будзе з намі. 
         
               АДНАВЯСКОЎЦЫ.   
      
 

  Аднавяскоўцы выказваюць шчырыя спачуванні Мікалаю Міхайлавічу Жураўкову  
  ў сувязі з напаткаўшым яго вялікім горам - смерцю маці Марыі Васільеўны.   


